
క. అంతట నిశిసమయమునకు

నంతము గలుగుటయు గర్గుఁ డరుగం గని య

క్కాంత నిజాధిపుఁ గనుఁగొని

సంతసమున సిగ్గు సాధ్వసం బొనగూడన్. 130



చ. పదరీతిరేమి రాత్రి నగుబాటని యెంచకవచ్చి యంతసే

యుదురె గృహంబులో నితరుఁ డున్కి యెఱుంగరె సిగ్గు దాకదో

మది మగవారలైనను సమస్త మెఱింగినయట్టివారికే

దుది నొకవేళ నేమియును దోఁచదువో గద యెంచి చూచినన్. 131



క. అనిన విని నేను నిశి మే

ల్కననే లేదనుచు దానికాంతుం డిదిగ

ర్గునికృత్యమె కావలెనని

ఘనమైన జుగుప్స వొడమఁగాఁ గుత్సించెన్. 132



తే. అప్పు డన్నాతి యేరీతి నాత్మమాన

భంగమాచ్ఛాదితంబు చేయఁగవలయు

ననఁ బ్రభావతి నన్నేమి యడిగె దవలి

కథ యెఱింగింపుమనిన శుకంబుఁ బలికె. 133



మ. అపు డమ్మానిని యథ్వనీనకృతధౌర్త్యప్రక్రియల్గాఁ దలంచి

పతిస్వాంత మెఱింగి మోసము జనించెం జూచితే యింకమ

న్నిపుణత్వంబునఁ గాని యీవిభునిసందేహంబు పోదంచు డెం

దపుఁదమ్మిం దలపోసి యద్భుతరసానందంబుఁ గల్పించుచున్. 134



ఉ. కంటిరె యెంతవింత కలగన్నపు డెల్లను మీరు వచ్చి న

న్నంటినయట్టులుండు నదియౌఁగద రాతిరి మిమ్ముఁ బాసి నే

		 ఈ పేజీలో చివరి మార్పు 4 జూలై 2020న 03:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

